
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯৬
ম্যালেরিয়া।



হের মধ্যে প্রায় সম্পূর্ণ আরোগ্য হয়। যদি রোগী সবল থাকে বকু, নাইট্রিক ইথর, নাইট্রেট, ও আসিটেট, অফ পটাস, কম্পাউণ্ড ইস্পিরিট আফজুনিপার, লিন্সিডটি প্রভৃতি মূত্রকারক ঔষধি ব্যবস্থা করা যাইতে পারে এবং এতদ্ব্যবহারে শোথ শীঘ্র উপশম হয়। ডিকক্স বকুর সহিত, মিউরিয়েট অফ এমনিয়া সেবনে অনেক সময় অপূর্ব ফল প্রাপ্ত হওয়া যায়। এই সমস্ত ঔষধ দ্বারা শেথ আরোগ্য হইলেও শেথের প্রকৃত কারণ অপসারিত না করিতে পারিলে পুনর্বার শোথ প্রকাশিত হইতে পারে। যকৃতের বিধান বিশেষ দোষিত কিম্বা বিনষ্ট হইলে শোথ একেবারে আরোগ্য হয় না, এবং রোগীও মৃত্যু গ্রাস হইতে নিষ্কৃতি পায় না। যদি জলোদরি প্রযুক্ত উদর অত্যন্ত স্ফীত হইয়া রোগী অত্যন্ত যন্ত্রণা ভোগ করিতে থাকে এবং শয়ন করিতে অক্ষম হয়। অথচ রোগী সবল ও তাহার হৃদূপিণ্ড ব্যাধিশূন্য থাকে ট্টোকার ক্যানুলার দ্বারা উদরবেধ (Paracentises abdominis) করিয়া জল বহিষ্কৃত করিয়া দিলে তৎক্ষণাৎ সমস্ত যন্ত্রণা উপশম হয় এবং যকৃতের বৈধানিক বিশেষ কোন পীড়া না থাকিলে টিংচর অফ ষ্টীল আদি বলকারক ঔষধ দ্বারা পীড়া সম্পূর্ণ আরোগ্য হইতে পারে। শুলতানগাছার চিকিৎসালয়ে দুইটী ব্যাপ্ত শোথ গ্রস্ত রোগী ট্যাপ করিয়া এবং তদুপরে টিংচর অফ ষ্টীল দ্বারা আরোগ্য করা হয়। এই দুইটী রোগীর শোথ এরূপ

	        এই পাতাটি অন্য কোনো ভাষায় উপলব্ধ নয়।

